Meddwl am Marc


Marc Pennod 4 adnodau 10-20

Stori’r ffermwr yn hau (eto)

Yn adnod 12 mae Iesu’n defnyddio geiriau o Eseia 6:9 ..... 

1 “mae nhw’n   ______   yn ofalus ond yn ______ dim. 

2  “ maen nhw’n _____ yn iawn ond byth yn   _______ . ”

 “rhag iddyn nhw droi cefn ar bechod a chael maddeuant.”
Pam fo Iesu’n defnyddio’r geiriau hyn? Pam fod un person yn gwrando ar newyddion da Iesu a pherson arall yn methu cael maddeuant? (adn 12)

Neges dameg yr heuwr yw fod yn rhaid hau’r had beth bynnag sy’n digwydd.  Duw sy’n llwyddo’r gwaith, a fe sy’n rhoi’r ffrwyth ym mywydau pobl. (adn20)

Cwestiwn: Pwy yw’r ffermwr yn yr hanes? Efallai mai athro ysgol, pregethwr, rhaglen deledu neu wefan arbennig sy’n rhoi’r cyfle i ni glywed geiriau Iesu o’r newydd. 

Ydy pawb yn ymateb yr un fath wedi clywed y newyddion da?
· Na, bydd  rhai  “yn _____ y neges “ ond bydd Satan yn gofalu na fyddan nhw’n gwneud dim byd arall amdano (adn 15). Ydyn ni’n nabod pobl sydd wedi cael y cyfle i glywed newyddion da Iesu ond heb adael iddo ddod yn rhan o’u bywyd?  

· Bydd rhai yn derbyn y neges yn “____ i ddechrau”, ond am fod yr had wedi cwympo ar graig a bod dim dyfnder i’w ffydd bydd problemau’n dod a bydd eu ffydd nhw’n marw.

 Pa amgylchiadau anodd sy’n dod ar ein traws ni? Ydyn ni’n ofalus ein bod yn pwyso ar Iesu trwyddyn nhw?  Mae Iesu’n ein rhybuddio ni ac eraill yma. (adn 18-19)

· Bydd eraill yn cael eu dallu gan arian neu ‘chwyn’  bywyd – “maen nhw’n rhy brysur, yn ceisio gwneud _____  a ______ mwy a mwy o ______”(adn 19).  Mae ennill arian yn bwysig ond os ydy e’n mynd a’n holl sylw oddi wrth Iesu yna mae rhywbeth yn bod. Mae Iesu’n rhybuddio’r disgyblion ac yn ein rhybuddio ni nad felly mae hi i fod.

· Mae’r had olaf yn “syrthio ar dir da” ac mae’n  dwyn cnwd anferth. Mae’r bobl hyn “yn clywed y neges ac yn ei gredu.”(adn 20) Ydyn ni fel y bobl hyn yn mentro ar sail ffydd yn Iesu, yn tyfu mewn perthynas ag e ac yn mynd i fod gydag e am byth? 

  Cwestiwn: Sut ydyn ni’n ymateb i eiriau Iesu?

Mae gan Iesu addewid i ni – nad yw ei air yn mynd i ddychwelyd ato heb lwyddo (Eseia 55:11).  Gweddïwn dros ei waith yn ein gwlad.

Gweddi: Diolch dy fod yn dal i hau dy newyddion da yn ein byd heddiw. Rho le yn ein calonnau i ti fel bydd y cnwd o’n cwmpas yn un anferth. Helpa ni i wrando gan gadw’n golwg arnat ti’n unig.  Amen 

